
Mawl, mawl, doed mawr a m©n 
I eilio c©n iôr Baban gl©n; 
Mawl, mawl iôr Baban gl©n 
A gaed ym Methlem Jiwda. 

 

Ieuan Gwyllt 1822-77 
 

Gweler yr erthygl ar Ieuan Gwyllt y tu mewn 

PAPUR RHAGFYR 2022 



 

 

 

2 

 

Gair gan ein Gweinidog 
 

Edau yn nhapestriôr Nadolig 
 

TYBED a ydych chi wedi gosod addurniadau Nadolig yn eich cartref 
eto? Rydyn ni wedi cychwyn arni yn ein tȒ ni. 

 

Pan fyddaf yn twrio drwyôr blwch 
addurniadau Nadolig bob blwyddyn, fe 
fyddaiôn dod ar draws ambell addurn 
syôn dod ag atgofion melys iawn iôr 
cof. Ambell addurn o ddyddiau fy 
mhlentyndod, syôn cael ei ystyried yn 
retro heddiw! Ambell addurn arall a 
grëwyd gan y plant yn yr ysgol 
gynradd neu yn yr Ysgol Sul. Ond bob 
blwyddyn fe fyddwn yn gosod 
addurniadau arbennig a grëwyd gan 
ddwylo medrus mam. 
 

Roedd mam, fel ei mam hithau, yn 
wniadwraig arbennig iawn. Yn anffodus, 
maeôr ddawn 

fel pe bai wedi neidio dros fy 
nghenhedlaeth i, ond mae Elin a Sara yn 
parhauôr traddodiad teuluol ac yn gallu 
creu pethau arbennig gyda nodwydd ac 
edau. 
 

Wrth edrych ar ôl gwaith bysedd mam ar 
yr addurniadau Nadolig bob blwyddyn, 
fedra i fyth ä pheidio â rhyfeddu at 
berffeithrwydd a chywreinder ei gwaith. 
Pob pwyth yn berffaith yn ei le yn dal holl 
dapestri storiôr Nadolig ynghyd. 
 

Pan ystyriwn storiôr Nadolig cyntaf, mae 
llawer iawn o gymeriadau a golygfeydd yn perthyn iddi; Mair a Joseff 
yn gadel eu cartref ac yn mynd i Fethlehem i gofrestru, y stabl aôr 
anifeiliaid, y bugeiliaid aôr angylion, Herod aôr s°r ddewiniaid é a 
chymaint mwy. Ond mae un cymeriad yn y stori sydd fel edau yn dal y 

cwbl ynghyd, a Iesu yw hwnnw. Ef ywôr llinyn arian yn nhapestriôr 
Nadolig syôn tynnuôr holl olygfeydd ynghyd. 
 

Erbyn heddiw, mae llawer mwy o olygfeydd a chymeriadau yn perthyn 
i ddathliadauôr Nadolig. Ond cofiwn bob amser, heb Iesu, fe fyddaiôr 
cwbl oll yn ymddatod a thapestri storiôr Nadolig yn peidio â bod. 
 

IE, rhyw feddyliau fel ôna ddaeth i fi wrth dwrio drwy flwch yr 
addurniadau Nadolig eleni. Beth ddaeth iôch meddwl chi tybed? 

 

 
 

Gweddïwn 
 

Arglwydd, gweddïwn am dy gymorth 
i ddathluôr Ȑyl mewn modd gweddus a theilwng. 
 
Gweddïwn ar ran cartrefi Cymru a chartrefiôr byd: 
boed i neges yr Ȑyl dyneru calonnau, 
ennyn cariad ar aelwydydd, 
a gwneud cartrefi yn gysegrleoedd, 
am fod dy wenau di arnynt. 
 
Cofiwn am y rhai sydd heb gysgod a chysur aelwyd, 
aôr miloedd sydd heb wlad i fyw ynddi: 
y ffoaduriaid syôn heidio mewn gwersylloedd, 
yn wrthodedig, yn cael eu newynu neuôu lladd; 
boed i neges yr Ȑyl beri i lywodraeth bwyllo 
a thosturio wrth drueiniaid ein byd. 
 
Boed i ninnau, nefol Dad, feithrin cariad yn lle casineb, 
maddeuant yn lle dialedd, 
a thriged dy dangnefedd yn ein calonnau. 
 
Yn enw Iesu Grist 
 

Amen 
 

Cyfarchion yr µyl 
Nadolig Llawen, diogel, iach a bendithiol i bawb o 

ŘŜǳƭǳΩǊ tǊƛƻǊŘȅ 
oddi wrth 

Beti-Wyn, Elin a Sara 

DARLLENIADAU 
 

Rhagfyr Darlleniad 

Wythnos 1 Luc 3: 1-6 

Wythnos 2 Luc 3: 7-18 

Wythnos 3 Luc 1: 39-55 

Noswyl Nadolig Ioan 1: 1-14 

Bore Nadolig Luc 2: 1-20 

26 Rhagfyr ð Cofio Merthyrdod Steffan Actau 6: 8-7; 60 

 

DIOLCH YN FAWR 
 

Cydnabyddir yn ddiolchgar gyfraniad 
 

DENNIS A RHIAN JONES 
 

at gyhoeddiôr Papur y mis hwn 

 

CWRDD GWEDDI 
59/Iw!¦Ωw C[²¸55¸b 

Nos Fercher 4 Ionawr 2023 am 7 dros Zoom 

 

PANED A SGWRS 
 

Bore Mercher - 10.30 
Gwestyôr Llwyn Iorwg 

 

18 Ionawr 2023 
15 Chwefror 2023 
22 Mawrth 2023 

26 Ebrill 2023 
 

Cyfle am baned, sgwrs a myfyrdod byr 
(Bydd rhaid i bob un brynu ei goffi ei hunan ) 

Nadolig yr Ofalaeth 
 

Nos Sul 4 Rhagfyr 
am 5 yn y Priordy 

Oedfa dan Olau Cannwyll 
yng ngofal y Bobl Ifainc 

 
Prynhawn Sul 11 Rhagfyr 

am 1 yng Nghana 
Gwasanaeth Nadolig a Pharti i ddilyn 

 
Prynhawn Sul 11 Rhagfyr 

am 3 yn y Priordy 
Gwasanaeth Nadolig yr Eglwys 

Paned i ddilyn 
 

Nos Sul, 11 Rhagfyr 
am 7.30 yn y Priordy 

Plygain Merched y Wawr 
 

Bore Sul 18 Rhagfyr 
am 10 yng Nghana 

Oedfa Nadolig Undebol yr Ofalaeth 
Paned i ddilyn 

 
Nos Sul 18 Rhagfyr 
am 6 ym Mancyfelin 

Dathluôr Nadolig yn y Gymuned 
Gorymdaith ac Oedfa ï Paned / Parti i ddilyn 

 
Bore Nadolig 

Oedfa Undebol yn y Priordy am 9 y bore 
 

Radio Cymru 
Oedfa Bore Nadolig gyda Beti-Wyn aôr Criw Ifanc 

 

AR Y WE:    www. priordy.org (yn cynnwys Papur Priordy) 

Luned Thomas... 
 

Nadolig fy Mhlentyndod 
 

FEL y gȐyr rhai ohonoch chi 
eisoes feôm ganed ac feôm 
maged yn Llanddarog. 
Roedd Nadolig yn ein tȒ ni yn 

gyfnod prysur iawn, a chwbl ganolog i ni yn 
ystod dathliadauôr ȏyl oedd gweithgareddauôr capel. 

Byddai prysurdeb y Nadolig yn dechrau o ddifrif am wn i rywbryd ar 
ddechrau mis Tachwedd pan fyddai athrawon yr Ysgol Sul yn dechrau 
mynd ati i drefnu arlwyôr gyngerdd Nadolig a g©i ei chynnal yn ddiffael 
gydaôr hwyr ddydd GȐyl San Steffan yn neuadd y pentre. Byddai pob 
dosbarth yn yr Ysgol Sul yn paratoi eitem, boed hynny yn sgets neu yn 
barti canu, a byddai nifer ohonom ni blant yn cael perfformioôn unigol gan 
ganu, adrodd neu ganu offeryn cerdd. Erbyn heddiw, go brin y byddai neb 
yn ei iawn bwyll yn meddwl bod trefnu cyngerdd ar ddydd GȐyl San 
Steffan yn syniad da ond fel yna yr oedd hi am flynyddoedd yng Nhapel 
Newydd Llanddarog.  Byddem niôr plant yn ymgunnull yn neuadd y 

pentre yn y prynhawn i ymarfer ar gyfer y 
gyngerdd yn yr hwyr dan ofal Mrs Marian 
Williams a Mrs Elinor Pearce.  Mae fy nhad yn fy 
atgoffa o bryd iôw gilydd y byddaiôr gyngerdd yn 
cael ei chynnal ar nos Nadolig pan oedd yntauôn 
blentyn, gydag Eglwys y plwyf yn cynnal ei 
chyngerdd hithau gydaôr hwyr drannoeth. 

Ar noswyl Nadolig byddem yn galw gyda Mam-gu aôi dwy chwaer yng 
Nghefneithin i gyfnewid anrhegion. Un oôr anrhegion gorau i mi 
- ac roeddwn i wedi dwluôn l©n arni - oedd cael stopwatsh 
gan Anti Bess un flwyddyn gan fy mod yn argyhoeddedig 
fy mod yn mynd i gynrychioli Prydain yn y gêmau 
Olympaidd! 

Ar y ffordd adref i Landdarog noswyl Nadolig byddem yn 
casglu modryb fy nhad ï Anti Sarah - ym Mhorthyrhyd a 
ddeuai i aros atom ni am ychydig ddyddiau dros yr ȏyl. Ar fore dydd 
Nadolig byddem fel teulu yn mynd iôr gwasanaeth cymun yn y Capel 
Newydd gan ganu carolau o ddetholiad lliw clawr pinc na welai  olau dydd 
ond yn ystod ddydd óDolig. N¹l adre wedyn (ar ¹l galw yn Afallon i weld 
anrhegion plant drws nesaf) i fwynhau cinio Nadolig blasus gydaôn gilydd. 

Uchafbwynt y cinio bob tro pan oeddwn iôn blentyn oedd cael yfed tun 
cyfan o Coca Cola! 

Mam-gu aôi chwiorydd yng Nghefneithin a fyddai bob 
amser yn darparuôr gacen aôr pwdinau Nadolig. 
Byddaiôr tair yn neilltuo sawl diwrnod ym mis 
Tachwedd i baratoiôr danteithion. Byddaiôr cynhwysion 
wedi eu prynu ar ddiwedd mis Hydref gan gynnwys 
digon o boteli o stowt i suddo bad. Roedd yr holl 
baratoi yn ñmajor operationò. Byddaiôr pwdinau yn 
stemio ar y Rayburn yn eu cegin fach am hydoedd 
bwygilydd, onid dyddiau. Roedd y tair ohonynt wrth eu bodd yn paratoi 
tuag at y Nadolig a wastad yn hael iawn wrthym ni wyrion ac wyresau er 
bod y tair ohonynt yn gorfod byw a bod ar bensiwn bach y wlad. 

Ar ôl prysurdeb y gyngerdd byddai athrawon yr 
Ysgol Sul yn paratoi parti iôr plant yn y festri rhwng y 
Nadolig aôr flwyddyn newydd. Wrth i ni blant fynd yn 
hȒn gwnaethom gais mentrus un flwyddyn i gael 
caniatâd i drefnu disgo yn neuadd y pentref yn lle 
partiôr plant. Cafwyd cryn drafodaeth am hyn ymysg 
yr oedolion gydag ambell un yn gwrthwynebuôr cais 
yn chwyrn ac rwyôn siȐr 
fy mod yn cofio rhyw 

sylw a chyfeiriad at waith y diafol! Ond, yn y 
pen draw, llwyddwyd i gael caniatâd i gynnal y 
disgo ac aethom ati i drefnu disgo 
bythgofiadwy gyda goleuadau yn fflachio aôr 
trimings i gyd: gallech chi dyngu bod Saturday 
Night Fever yn Llanddarog! Ond nid dyna 
oedd y diwedd ar yr hwyl. Ar nos Galan 
byddem ni fel teulu yn mynd i gyngerdd 
Nadolig Capel Bethlehem Porthyrhyd lle byddaiôr capel wastad dan ei 
sang. 

RHYW Nadolig felly oedd fy mhlentyndod i, a chyfnod hapus iawn gydag 
atgofion melys am aelodau oôr teulu sydd bellach wedi ein 
gadael.  Eleni, fodd bynnag, ni fydd cyfle i dywylluôr un 
gyngerdd gan fy mod i aôr teulu am fynd i Center Parcs i 
ymlacio am ychydig ddyddiau rhwng y Dolig aôr flwyddyn 
newydd. 

Dewch i ganu gyda ffrindiau yn 

Neuadd Ddinesig San Pedr 

Nos Iau 15 Rhagfyr am 7.30 
 

Carolau cyfarwydd yn 

Gymraeg ac yn Saesneg, gyda 

chyfeiliant gan Band Chwyth 

Symffonig Caerfyrddin 
 

Gwin cynnes a mins peis 

 

Cyflwynydd 

Peter Hughes Griffiths 
 

GWAHODDIAD I YMUNO AG UNDEB ESGOBAETH TYDDEWI MEWN GORYMDAITH 
AR DDIWRNOD OLAF Y 16 DIWRNOD O ACTIFIAETH Y CENHEDLOEDD UNEDIG 

YN ERBYN TRAIS AR SAIL RHYW 
 
 
 
 
 
 

Dydd Sadwrn 10 Rhagfyr 2022 
 

Bydd yr orymdaith yn dechrau yn Sgw©r y Guildhall, Caerfyrddin, am 4 oõr gyda 
llusernau, canhwyllau a thortshis ac yn teithio  i wasanaeth yn Eglwys San Pedr 

am 5 oõr gloch 
 

Te Prynhawn 
Pnawn Sul, 29 Ionawr 2023 am 4 oôr gloch  

yn y Llwyn Iorwg. 
Pris £9 

Siaradwr gwadd 
Peter Hughes Griffiths 

yn traddodi ar óMerched yn fy mywydô! 
 

Gwefan yr Undeb: www.annibynwyr.org 

 
 



 

 

 

9 

 

Stampiau Cristnogol -  Nadolig 2022  

 

Cofiwch ofyn amdanynt!  

 

 

Maeôr Post Brenhinol yn dathlu Nadolig 2022 gyda chyfres o chwe 
stamp a ddyluniwyd yn arbennig gan yr arlunydd Katie Ponder o 

Swydd Caint. 
 

 
 
 
 
 
 
 
 
 
 
 
 

 
Maeôr delweddauôn canolbwyntio ar adegau allweddol yn stori 

draddodiadol y Nadolig yn cynnwys y Daith i Fethlehem aôr Doethion 
yn dilyn y Seren. 

Dyma fydd y stampiau olaf i gynnwys cysgodlun y Frenhines Elizabeth. 
A dyma ywôr tro cyntaf iôr Post Brenhinol gyhoeddi set gyflawn o 
stampiau dathlu wediôu bargodio.  Maeôr Nadolig hwn fellyôn garreg 

filltir nodedig yn hanes y Post Brenhinol. 
 

Cofiwch ofyn am stampiau Cristnogol eleni. Maeôn bwysig i ni 
gofio fod yna berygl iôr dyluniadau Cristnogol leihau os ywôr 

gwerthiant yn disgyn! 
 
 
 
 
 
 
 
 
 
 

Y dyddiadau postio olaf a argymhellir er mwyn i bost 
gyrraedd mewn pryd ar gyfer y Nadolig yw: 

 
Dydd Llun 19 Rhagfyr 2022 ar gyfer post Ail Ddosbarth 

a 
Dydd Mercher 21 Rhagfyr 2022 ar gyfer post Dosbarth Cyntaf 

 

 

 

 

 

CARDIAU NADOLIG 
CYMORTH CRISTNOGOL 

ac 
EISTEDDFOD YR URDD 

Ar gael yn y Priordy 

 

COFIWCH BARHAU I GADW STAMPIAU A CHETRYS 

Papur Priordyõn s¹n am 
 

JOHN ROBERTS 
(Ieuan Gwyllt) 
1822 - 1877 

 

MAE gan ddilynwyr y Gymanfa Ganu a rhaglenni fel 
Dechrau Canu Dechrau Canmol ddyled fawr iôr gȐr y 
dathlwn ddeucanmlwyddiant ei eniôr mis hwn ï un a 
gyfrannodd mor helaeth iôn traddodiad emynyddol yng 
Nghymru. 
 

Ganed John Roberts neu Ieuan Gwyllt, yn 
Nhanrhiwfelen, Capel Seion, Aberystwyth ar 27 Rhagfyr 1822, cyn iôr teulu symud i 
fyw i Tynyffordd, Penllwyn, Aberystwyth ac yna i Pistyllgwyn yn nyffryn Melindwr.  
Derbyniodd ei addysg gynnar yn Ysgol Lewis Edwards, Penllwyn a bu am ychydig o 
fisoedd yng Ngholeg Normal Borough Road Llundain. Daw ei enw barddol oôr un a 
ddefnyddiaiôn ifanc wrth ysgrifennu barddoniaeth. sef Ieuan Gwyllt Gelltydd Melindwr. 
 

Gweithiodd am gyfnodau fel clerc gyda chwmnïau yn Aberystwyth ac yna fel athro yn 
yr Ysgol Frutanaidd yn Skinner Street yn y dref. 
 

Ym 1852, cafodd ei benodiôn olygydd Yr Amserau, gan olynu Gwilym Hiraethog, ac yn 
ystod y cyfnod hwnnw yn Lerpwl y dechreuodd bregethu. Symudodd wedyn i Aberdâr i 
olyguôr Gwladgarwr (1858).  Priododd â Jane Richards o Aberystwyth. 
 

Ym 1861 cafodd ei ordeinioôn Weinidog gan y Methodistiaid Calfinaidd a 
gwasanaethodd eglwysi Pant Tywyll, Merthyr Tudful, Capel Coch Llanberis aôr Fron, 
Llanfaglan, ger Caernarfon. 
 

Ymhlith y cylchronau a sefydlodd roedd Telyn y Plant (rhagflaenydd Trysorfa y Plant) 
(1859), Y Cerddor Cymreig (1861), Cerddor y Tonic Sol-ffa(1869). Bu hefyd yn 
olygydd Y Goleuad (1871-72). 
 

Roedd cyhoeddi ei gasgliad cyntaf o donau Llyfr Tonau Cynulleidfaol (1859) yn garreg 
filltir nodedig yn natblygiad canu cynulleidfaol yng Nghymru. Feôi disgrifir gan Rhidian 
Griffiths ym Mwletin Cymdeithas Emynau Cymru (Cyf 11 Rhif 9) fel ómaes llafur 
cantorion capeli Cymru am flynyddoeddô. Cyhoeddodd Atodiad ac, ym 
1870, Ychwanegiad, i'r Llyfr Tonau. 
 
Yna wedyn ym 1874 cyhoeddodd SȐn y Jiwbili, sef trefniant o emynau a thonau 
Sankey a Moody yn Gymraeg.  Buôr gasgliad hwn yn un hynod o boblogaidd a 

https://cy.wikipedia.org/wiki/Delwedd:Revd_John_Roberts_(Ieuan_Gwyllt)_-_cropped,_retouched.jpg

dylanwadol gan ddod © nodyn newydd iôr canu ac roedd yn dra gwahanol i gynnwys y 
Llyfr Tonau. Teithiodd Ieuan Gwyllt yn ogystal i bob rhan 
o Gymru i ddarlithio ar ganiadaeth grefyddol. 
 

Cysylltir ei enw gan amlaf ©ôr Gymanfa Ganu. Roedd yn 
enwog fel arweinydd cymanfaoedd canu ac fel beirniad. 
Mae Rhidian Griffiths yn ei ddisgrifio fel ócawr o ddyn syôn 
pingo mewn canrif o gewri.ô gan ychwanegu mai ei 
ddylanwad e yn anad neb a fuôn fodd i ddwyn i fri y 
gymanfa ganu. 
 

Bu farw 14 Mai 1877 aôi gladdu ym mynwent Caeathro, 
ger Caernarfon. 
 

Mae gan Ieuan Gwyllt naw o donau yn Caneuon Ffydd. 
Ei donau mwyaf adnabyddus yw Ardudwy, Esther, 
Liverpool a Moab. Mae ganddo hefyd dri emyn yn y 
gyfrol (221,454,483). Rhown sylwôr tro hwn i emyn nad 
yw yn Caneuon Ffydd ond syôn ymddangos yn y gyfrol 
Carolau Nadolig i Blant - Awn i Fethlehem. Dyfynnwyd 
rhan oôr garol ar y tudalen blaen ond dymaôr garol 
gyflawn sydd iôw chanu ar yr Alaw Seisnig Greensleeves 
(tr. John Hughes 1896-1968) a hynny er clod a diolch i Ieuan Gwyllt wrth i ni gyrraedd 
carreg filltir arbennig yn ei hanes: 

 

Pa fwyn beroriaeth glywaf draw 
Yn torri drwyõr distawrwydd? 

Cyhoeddaõr nef mewn cytgan gref, 
ôFe anwyd Crist yn Arglwyddõ. 
Mawl, mawl, doed mawr a mân 
I eilio c©n iõr Baban gl©n; 
Mawl, mawl iõr Baban gl©n 
A gaed ym Methlem Jiwda. 

Fe gaed y Ceidwad ð diolch byth! 
Yn ddi-lyth feõi haddolwn; 
Ei fawl aõi glod, tra nef yn bod, 

Mewn nefol hwyl a ganwn. 
Mawl, mawl! Drwyõr ddaer aõr nen, 

Boed Ef yn ben, Amen, Amen. 
Mawl, mawl! Boed Ef yn ben, 
A gaed ym Methlem Jiwda. 

 
 

Cynhaliwyd gwasanaeth i gofio am Ieuan Gwyllt yn y Priordy ar Sul cyntaf yr 
Adfent ar 30 Tachwedd 2022 gydag Alun Charles, Sulwyn Thomas, Catrin 
Heledd Jones a Gareth Gravell yn cymryd rhan. Y cyhoeddwr oedd Elinor 

Wyn Reynolds ac roedd Heather Williams wrth yr organ. Gweithredodd Elis 
Jones fel technegydd.  Cynheuwyd y gannwyll gyntaf ar Dorch yr Adfent  

gan Huw Jones 

HWYL DROS YR ȏYL! 
 

CWIS NADOLIG Y PRIORDY ï 2022 
 

Gareth Gravell yn ein herio! 
 

BLE BYDDECH CHI PE BAECH YN EDRYCH AR Y TIRNODAU CANLYNOL? 
 

1 Tȑr Eiffel 

2 Y Taj Mahal 

3 Tȑr Pisa 

4 Côr y Cewri 

5 Eglwys La Sagrada 

6 Y Pyramidau 

7 Mynydd Rushmore 

8 Y Burj Khalifa 

9 Yr Acropolis 

10 Cofgolofn Crist y Gwaredwr 

11 Basilica San Pedr 

12 Ynys Alcatraz 

13 Tȑr CN 

14 Goleudy Ynys Lawd 

15 Machu Pichu 

16 Cofgolofnau Moai 

17 Ayers Rock / Uluru 

18 Eglwys Gadeiriiol Notre Dame 

19 Pagord Shwedagon 

19 Teml Angkor Wat 
 

Diolch yn fawr iawn i Gareth am baratoiôr cwis, 
 

Gweler yr atebion ar Dudalen 36 

NADOLIG MARIAN EVANS 
 
 
 
 
 
 
 
 
 
 
Sut ydych hiõn hoffi treulioõch dydd Nadolig? 

Mae dydd Nadolig yn ymwneud â'r teulu cyfan yn dod at ei gilydd. Mae pawb yn 
bwrw iddi. Rwy'n ffodus iawn bod fy nheulu agos i gyd yn byw'n lleol. Mae llawer o 

fwyta, gemau, chwerthin a diolchgarwch. Rydym yn ffodus iawn. 
Mae'n wir yn un o fy hoff adegau o'r flwyddyn. 

 

Beth ywõch cinio Nadolig delfrydol? 
Cwrs Cyntaf 

A dweud y gwir ryôn niôn  tueddu i osgoi'r cwrs cyntaf a mynd yn sownd yn y prif 
gwrs 

 

Ail Gwrs 
Mae'n rhaid iddo fod yn dwrci gyda'r trimins i gyd. Moch mewn blancedi, stwffin 
arbennig mam a'r ysgewyll Brwsel gorfodol nad oes neb ond dad yn eu hoffi. Yn 

union fel pan oeddwn iôn 5 oed bydd fy merched yn eu gwthio o amgylch y plât nes 
bod mam-gu yn sylwi 

 

Trydydd Cwrs 
Fel arfer mae dewis gwych wrth y bwrdd, gyda phob teuluôn dod â rhywbeth 

gwahanol. Mae'n debyg y bydd yna bwdin Nadolig traddodiadol, roulade ffrwythau a 
hufen neu rywbeth ysgafnach fel melba eirin gwlanog 

 

Beth ywõr anrheg Nadolig gorau gawsoch chi erioed? 
Oen swci. Dal methu deall sut cafodd Siôn Corn e i lawr y simnai! 

 
Beth ywõch hoff garol Nadolig a pham? 

Anodd iawn i mi ddewis ffefryn, Dwi'n ffan mawr o garolau. Maent yn codi cymaint o 
atgofion hapus. Eu canu yn y capel yn blentyn, yn y CFfI aôr ysgol ayyb. Rhai o fy 

ffefrynnau yw, Tawel Nos,O Deuwch, Ffyddloniaid, I Orwedd Mewn Preseb ac 
O Dawel Ddinas Bethlehem 

Llythyr a dderbyniodd Alison Parsons yn ddiweddar 

 
Annwyl Alison 
 
Roeddwn eisiau cysylltu © chi i fynegiôn diolch aôn gwerthfawrogiad 
am eich cefnogaeth werthfawr eto eleni ac am drefnu Bore Coffi 
llwyddiannus unwaith yn rhagor a gododd y swm anhygoel o 
£1,200. Hoffwn hefyd ddiolch i bawb yn y capel am ein cefnogi ni er 
2010 ac am godi cyfanswm o Ã16, 294.87 syôn rhyfeddol yn wir! 
 
Mae haelioni ac ymroddiad ein cefnogwyr hirsefydlog yn golygu ein 
bod yn gallu parhau i fod ar gael ar gyfer pobl syôn byw gyda 
chanser. Er enghraifft, gallaiôch rhodd dalu am Nyrs MacMillan am 
493 a mwy o oriau i helpu pobl syôn byw gyda chanser a 
chynorthwyoôu teuluoedd i dderbyn cynhaliaeth emosiynol, 
ymarferol a meddygol anghenrheidiol. 
 
Mae dros 115,000 o bobl yng Nghymru yn byw gyda chanser a 
thasg enfawr yw sicrhau ein bod yn gallu gwneud beth bynnag sydd 
ei angen i gynnig y gefnogaeth iawn iddynt Bu gostyngiad mawr yn 
yr arian a godwyd yn ystod y pandemig ac mae angen eich 
rhoddion yn fwy nag erioed yn yr Argyfwng Costau Byw presennol. 
Bydd eich rhoddion yn helpu MacMillan i gyflawni beth bynnag syôn 
ofynnol er mwyn dod o hyd i well ffyrdd o helpu pobl gyda chanser. 
 
Diolch i chi unwaith eto am fod yn rhan mor bwysig o MacMillan. 
Rydych wedi gwneud gwahaniaeth enfawr i gymaint o bobl dros 
Gymru. Fydden ni ddim yn gallu parhau i ddarparu ein 
gwasanaethau hanfodol heb eich cymorth. Cofiwch gadw mewn 
cyswllt a rhoi gwybod os gallaf eich cefnogi gydaôch ymdrechion 
codi arian yn y dyfodol. 
 
Pob dymuniad da 
 
Sue Reece 
 
Rheolwr Ymgysylltu a Chodi Arian ï Cymru 
Cymorth Canser MacMillan 

YMARFER YN YR YSGOL SUL AR GYFER Y 
GWASANAETH NADOLIG 


